
q. quTaisSi griSaSvilis quCis gegmarebis da 

gamwvanebis arsebuli mdgomareobis analizi 

 
 

ეკატერინა გუბელაძე 

სმმკ, აკადემიური დოქტორი, ასოცირებული პროფესორი, აკაკი წერეთლის 

სახელმწიფო უნივერსიტეტი, ქუთაისი, საქართველო  

 

 
ქალაქის ტერიტორიაზე განსაკუთრებული ყურადღება ექცევა ქუჩების გამწვანებას, რაც 

გარკვეულად აისახება ქუჩების თანამედროვე მდგომარეობაზე.  გრიშაშვილის ქუჩის არსებული 

მდომარეობის ანალიზმა გვიჩვენა, რომ ქუჩის ასორტიმენტი ძირითადად წარმოდგენილია აღმოსავ-

ლეთის ჭადარის გასხლული ეგზემპლარებით, რეკონსტრუქციის დროს აუცილებელია საპროექტო 

ქუჩის ტროტუარზე შეივსოს ჭადრების რიგობრივი ნარგაობა ან ჩაენაცვლოს იგი კავკასიური ცაცხ-

ვით. სიმეჩხერის ლიკვიდაციისათვის საჭირო იქნება ახალი ნერგების დამატება 32 ძირის რაოდე-

ნობით. გრიშაშვილის ქუჩის დასაწყისში, თეთრ ხიდთან სტურუას ქუჩამდე, ტროტუარზე ინდი-

ვიდუალური ჯამებით უნდა დაემატოს 4 ძირი კედარი და 12 ძირი კავკასიური ცაცხვი. 

 
 

ბაღებისა და პარკების მშენებლობის მხატვრულ-არქიტექტურული საფუძვლები გი-

ლისხმობს მცირე არქიტექტურის ფორმებისა და მერქნიანი მცენარეების სინთეზს, რაც 

ხორციელდება ლანდშაფტური არქიტექტურის ძირითადი კანონების და გარემოს კეთილ-

მოწყობის ესთეტიკური ნორმების დაცვით. გავითვალისწინეთ, რა ყოველივე ზემოთ აღ-

ნიშნული, გადავწყვიტეთ გაგვეკეთებინა ქ. ქუთაისში გრიშაშვილის ქუჩის გეგმარების და 

გამწვანების არსებული მდგომარეობის ანალიზი. 

გრიშაშვილის ქუჩა მდებარეობს თეთრ ხიდსა და პრესის სახლს შორის. იგი მთავ-

რდება რუსთაველის გამზირის და ლაღიძის ქუჩის გადაკვეთასთან. საპროექტო ქუჩის 

სიგრძე 400 მ-ია, განი 13 მ. ის მდებარეობს ქალაქ მუზეუმის ტერიტორიაზე და მოსახლე-

ობისათვის ერთ-ერთ მისაწვდომ ქუჩას წარმოადგენს, სადაც განლაგებულია რამოდენიმე 

მსხვილი ბანკი, თანამედროვე სტილით გაფორმებული სავაჭრო ობიექტები, რამოდენიმე 

კაფე-ბარი და რესტორანი. 

გრიშაშვილის ქუჩის საერთო ფართობი შედგენს 14700 მ2. (ცხრილი №1)Aაქედან, 

სავალი ნაწილი მოიცავს 9100 მ2, ტროტუარის ფართობი 4200 მ2, მოედნები 390 მ2, მცი-

რე არქიტექტურის ფორმებში 10 მ2, ხოლო გამწვანებული ფართობი შეადგენს 1000 მ2. 

საპროექტო ქუჩის დასაწყისში, თეთრ ხიდთან ახლოს, არსებობს ქალაქის სააფთია-

ქო ბაზრის შენობა, რომელიც აღმოსავლეთის მხრიდან კიდეებით უკავშირდება რესტორა-

ნის ტერიტორიას.Eეს უკანასკნელი როგორც მდინარე რიონის კალაპოტიდან და გრიშაშვი-



 
perioduli samecniero Jurnali 

PERIODICAL SCIENTIFIC JOURNAL 

ПЕРИОДИЧЕСКИЙ  НАУЧНЫЙ   ЖУРНАЛ 

 8 

ლის ქუჩიდან გამოყოფილია მაღალი ჯებირით და საყრდენი კედლით. Mეზოში არსებობს 

ჰიმალაის კედრების ზრდასრული ეგზემპლარები, რომლებიც იმდენად მაღალია, რომ 

უშუალოდ მონაწილეობს მისი მხატვრულ-არქიტექტურული იერ-სახის ფორმირებაში. ქუ-

ჩის სიმეტრიული ეფექტის დაცვისას სასურველია მის მოპირდაპირე მხარეზე ჰიმალაის 

კედრების დარგვა. 

სააფთიაქო ბაზრის წინ ტროტუარზე არ არსებობს გამწვანება, რის გამოც გაძნელე-

ბულია ფეხით მოსიარულეთა მზის მცხუნვარე სხივებიდან დაცვა.Aაქედან გამომდინარე, 

აუცილებელია ქუჩის აღნიშნული მონაკვეთის გამწვანება ჩატარდეს მჭიდროვარჯიანი ფო-

თოლმცვენი ხეებით, რათა დაიცვას მოსახლეობა მზის თბური სხივების ზემოქმედებისა-

გან ზაფხულში, ხოლო ზამთარში უზრუნველყოს ნორმალური აერაციას და შეინარჩუნოს 

ქუჩის სიმეტრიულობა. Aამ მიზით შეიძლება გამოყენებულ იქნას კავკასიური ცაცხვი, რო-

მელიც ძირითადად უნდა დაინერგოს ინდივიდუალურ ჯამებში ტროტუარის სივიწროვის 

გამო, ქუჩის აღნიშნულ მონაკვეთში შეიძლება დაემატოს 12 ძირი კავკასიური ცაცხვი. 

საპროექტო ქუჩაზე სტურუას ქუჩიდან ლაღიძის ქუჩამდე ძირითადად აღმოსავლე-

თის ჭადარია გამოყენებული მხატვრული ფორმით და ქმნის შესანიშნავ ხეივანს. მათი სა-

ერთო რაოდენობა 89 ძირით განისაზღვრება. (ცხრილი №2) გამონაკლისს წარმოადგენს 

ბანკი ,,რესპუბლიკის” წინ არსებული 4 ძირი ჭადარი, რომლებიც ცუდადაა გასხლული, 

აუცილებელია მათი ნორმალური გასხვლა, რის შედეგადაც მათი ვარჯი მიიღებს სასურ-

ველ ფორმას და სხვა ჭადრებთან ერთად შექმნის ქუჩის გამწვანებას. Aმართალია ჭადრები 

ამჟამად კარგი ფორმითაა წარმოდგენილი გრიშაშვილის ქუჩაზე, მაგრამ პერსპექტივაში 

უმჯობესია მათი თანდათანობითი ჩანაცვლება კავკასიური ცაცხვით. უნივერმაგის წინ არ-

სებულ მოედნიდან მარჯვნივ ტროტუარზე უნდა ამოძირკვოს 7 ძირი ჭადარი. გარდა ამი-

სა, ჭადრებს შორის ხშირად 10-12 მ-ია დაშორება, რაც მათ სიმეჩხერეზე მიუთითებს, რო-

მელიც აუცილებლად უნდა აღმოიფხვრას. 

ყოველივე ზემოთ აღნიშნული მიზეზის გამო აუცილებელია ქუჩის პროფილის აღ-

დგენა. Aამ მიზნით ქუჩის ჩრდილოეთით ტროტუარზე უნდა დაემატოს 8 ძირი, სამხრე-

თით კი 24 ძირი აღმოსავლური ჭადრის ან მისი შემცვლელი კავკასიური ცაცხვის ნარგაო-

ბა 32 ძირის რაოდენობით. 

ჩვენს მიერ გაანალიზებულ იქნა საპროექტო ქუჩაზე არსებული ღია ეზო, რომელიც 

მდებარეობს გრიშაშვილის ქუჩის ბოლოში. ღია ეზოს ფართობი შეადგენს 1400 მ2.Aაქედან 

გზებსა და მოედნებს უჭირავს 390 მ2.Mმცირე არქიტექტურის ფორმებს 10 მ2, ხოლო გამ-

წვანებული ფართობი შედგენს 1000 მ2. 

აღნიშნული ეზოს მერქნიან მცენარეთა ასორტიმენტი წარმოდგენილია 8 სახეო-

ბით, რომელთაA საერთო რაოდენობა შედგენს 28 ძირს.Yყველაზე მეტი რაოდენობით აქ 

გვხვდება მარადმწვანე კვიპაროზის ჰორიზონტალური ფორმა (10 ძირი) და აღმოსავლუ-

რი ჭადარი მოსაზღვრე ქუჩის ტროტუარზე 8 ძირის რაოდენობით. დანარჩენი მცენარეე-

ბის უმეტესობა ერთეული ეგზემპლარითაა წარმოდგენილი, ასეთებია: სამგლოვიარო კვი-

პაროზი, მირზინისფოთლება მუხა და სხვა. 

აღსანიშნავია ის გარემოება, რომ ღია ეზოს მწვანე ნარგავები თავიანთი კომპოზი-

ციური განლაგებით, მარადმწვანეობის და შემოდგომის კოლორიტული ეფექტებით და-

დებით შთაბეჭდილებას ტოვებს. ეს განსაკუთრებით ეხება იაპონურ ნეკერჩხალს, რომე-

ლიც სასიამოვნო კონტრასტულ ეფექტს ქმნის შემოდგომაზე ფოთლების ფერთა ცვალება-

დობის დროს კვიპაროზის და მირზინისფოთლება მუხის გარემოცვაში.  

ამრიგად, გრიშაშვილის ქუჩის გეგმარების და გამწვანების არსებული მდგომარეო-

ბის შესწავლის შედეგად აღმოჩნდა, რომ იგი გარკვეული სახით აკმაყოფილებს თავის 

ფუნქციურ დანიშნულებას ქალაქის გამწვანების სისტემაში.Gგეგმარების თვალსაზრისით 

ქუჩის ტროტუარზე შესაძლებელია დაემატოს გაზონი ტაბიძისა და სტურუას ქუჩებს შო-

რის, სადაც ტროტუარის განი 4,5 მ-დე აღწევს. რაც შეეხება მწვანე ნარგავების მდგომარე-

ობას, აღმოჩნდა რომ ქუჩის ასორტიმენტი ძირითადად წარმოდგენილია აღმოსავლეთის 

ჭადარის გასხლული ეგზემპლარებით, რომლებიც ხასიათდებიან სიმეტრიული განლაგე-

ბით და ქუჩას აძლევენ დასრულებულ სახეს. მათი რაოდენობა ამჟამად შეადგენს 89 ძირს, 

რომელთაგან ადგილზე რჩება 82 ძირი, დანარჩენი 7 ძირი კი ექვემდებარება ამოძირკვას. 

რეკონსტრუქციის დროს აუცილებელია საპროექტო ქუჩის ტროტუარზე შეივსოს 

ჭადრების რიგობრივი ნარგაობა ან ჩაენაცვლოს იგი კავკასიური ცაცხვით. სიმეჩხერის 

ლიკვიდაციისათვის საჭირო იქნება ახალი ნერგების დამატება 32 ძირის რაოდენობით. 

გრიშაშვილის ქუჩის დასაწყისში, თეთრ ხიდთან სტურუას ქუჩამდე, ტროტუარზე ინდი-

ვიდუალური ჯამებით უნდა დაემატოს 4 ძირი კედარი და 12 ძირი კავკასიური ცაცხვი. 

ANALYSIS OF PLANNING AND GREENERY OF GRISHASHVILI STREET IN KUTAISI  

Summary 

      Cultivation of greenery of the territory of the town has always been the subject of great care of the 

officials of the town. Formation of landscape with proper elements is not on a large scale, which is distinctly 

reflected on modern state of the streets in the town. Analysis of the condition of Grishashvili street showed us 

that the street assortment is mainly represented by trimmed Platanus orientalis. In reconstruction it’s essential to 

fill the plane trees rows on the pavement of the street designing or to replace them with Tilia Caucasica Rupr. In 

order to liquidate sparse places it would be necessary to add 32 new young plants. At the beginning of 

Grishashvili street, along the White Bridge to Sturua street, on the pavement 4 plants of cedar and 12 plants of  

Platanus orientalis with individual basins should be added 

Резюме 

       Озеленение города Кутаиси с помощью молодых саженцев декоративных растений всегда было и по 

сегодняшный день остаётся главной заботой городского правительства. Формирование ландшафта с 

помошью соответствующих элементов пока еще не происходит в широких масштабах, что конечно, 

отражается на положении современных улиц. Анализ существующего положения показал, что 

ассортимент уличных насаждений в основном представлен в виде обрезанных восточных клёнов. Во 

время реконструкции необходимо вдоль тротуара планируемой улицы добавить порядочное количество 

саженцев восточных клёнов или заменить их кавказской липой. Для ликвидации изреженности нужно 

будет добавить 32 новых саженца. В начале улицы И.Гришашвили, у Белого моста, до улицы Стуруа, на 

тротуаре в индивидуальных горшках следует добавить 4 саженца кедра и 12 саженцев кавказских лип. 

 

 

 


